
  
Mama Wičhítenaškaŋškaŋ kiŋ ókuŋwaŋžila naíle háŋna, Iná tuwéni iwášte šni 

slolyá čha yusníwičhakhiye.

Papa Oháŋ, takúŋl isáŋm aphíčhičičhiya yačhíŋ hwo?

Mama Čhiŋkší tȟa hugmíyaŋ nahómnipi.

Papa Lečhála aphíwaye.

Mama Itéšniyaŋ? ... Tákuwe čha akáŋyaŋke šni sél.

Brother/Sister [iȟát’api]

Mama Tȟaŋkál owáštečake. ... Oíyokiphiya mašté.

Brother Háŋ, eháš líla iyówate.

Mama Ešá tȟaŋkál yaškátapi šni.

Sister Hiyá ... tókša.

Brother Wópazo kiŋ lé iyótaŋ waštéuŋlakapi.

Brother/Sister [iȟát’api]

Mama Wówapi eyá oyálotapi k’uŋ hená naháŋȟči lawápi šni he?

Sister Oháŋ.

Brother/Sister [iȟát’api]

Mama [hmmm]

TV woman Wičháyažipa čhaŋháŋpi mitȟáwa kiŋ tuwé manúŋ čha ómayakiya 
oyákihi he?

TV man Ítokȟa šni yo, ečháš uŋkóyuspapi kte.

Mama Čhiŋkší, Čhuŋkší, wól ú pe.

TV man Lé él étuŋwaŋ yo.

Brother Hóȟ, wičháša kiŋ hé eháŋni t’uŋgwáye.

Sister Míš-eyá.

TV man Lé iyéyakiya hwo?

Brother Hé “Tȟašúpa” ečíyapi!

TV woman Háŋ, hé tȟašúpa ečíyapi.

Brother [ȟló]

Mama Epȟé k’uŋ waná wól ú pe!

Sister Híŋyaŋka.

TV woman Ómakiyiŋ ye.

TV man Ítokȟa šni yo.

Brother Oháŋ, patȟágyapi. Ináȟni yo.



Sister Má thibló! ... Wapȟépȟela.

Wapȟépȟela [howáye] Háuŋ! Áta! [howáye]

Brother [iȟát’e] Wapȟépȟela líla wóiȟake.

Mama Ečháni akhé pazópi kte. Hiyú pe.

Brother/Sister [howáyapi]

Brother/Sister [iȟát’api]

Papa Wáŋ, wíŋyaŋ wašté waŋ išnála ȟčiŋ wóte ló. Lél íblotaka owákihi hwo?

Mama Yačhíŋ kiŋ.

Papa [íiputȟake]

Mama Matȟóla kiŋ iyáyapi.

Papa Tók iyáyapi hwo?

Mama Wičhítenaškaŋškaŋ itȟókab wótapi. Iglúȟlayapi okíhipi šni.

Brother Mak’ú wo.

Sister Hiyá ... wayákaȟniǧe s’a. ... Waná míš heháŋtu kštó.

Brother Wópazo waŋ waŋláka yačhíŋ kiŋ hé šíče.

Brother [t’íŋǧapi]

Mama Heháŋyela ye!



Mama Okó waŋží heháŋyaŋ luílepi kte šni.

Sister Iná!

Brother Hiyá!

Mama Háŋ, wičáwakȟe kštó.

Sister Até ... Iná wičhítenaškaŋškaŋ kiŋ wóanapte akáǧe.

Papa Iná wičákȟe. ... Líla eháš itȟókab otútuyačhiŋ naŋká-haŋpi s’a.

Papa Oháŋ háŋta po, tȟabškátapi kiŋ waŋbláka wačhíŋ.

Papa [huh?]

Mama Níš-eyá, iyúha iȟéyab ečhúŋk’uŋpi kte kštó.

Brother Akšáka tȟaŋkál oíyauŋniče.

Sister Wópazo óta naúŋšna-he.

Sister [čhuwí okíniya]

Papa Háŋ! ... Hókahé!

TV man 2 Tȟápa kiŋháŋ kaíyuzeya-taŋháŋ oíȟpeye ló.

Papa Wašté yeló! Wičhákte po!

TV man 2 Akhé iyútȟiŋ na … kašná yeló!



Papa Híŋ!

TV man 1 Waná tȟápa kiŋ kapsípsil tȟokátakiya íŋyaŋg škáŋ! ... Uŋgnáhelaka 
tȟápa kiŋ khípi!

Papa Wáŋ, hé wayákta šni!

Mama Na nakúŋ wamáyakta šni.

Brother Iná!

Papa Winúȟča! ... Íŋše wičhítenaškaŋškaŋ ognáke kiŋ lé ... čháŋ kiŋ pawíyakpa 
wačháŋmi-he yeló.

Mama Hé wašté éyaš tȟóš yusní ye.

Mama Uŋkíčhiŋčapi kiŋ aníblezapi.

Papa Oháŋ.

Mama [íputȟake]

Brother/Sister [naȟmá iȟát’api]

Brother Maȟwá.

Sister Míš-eyá. Iblúkčaŋ éyaš wóanapte kiŋ yapážužu kiŋ wašté kte.

Mama Maǧážu kiŋ lé tókȟa šni. Wóanapte kiŋ waglúziŋ kte šni.

Brother Tókhel imáǧaǧauŋkič’iyapi kta he?

Mama Wówapi waŋží lawá šni.



Brother [čhuwí okíniya] Oháŋ.

Mama Hé wówapi héčha ȟče šni.

Brother Wabláwa-he. ... Wáŋ! Ȟtayétu kiŋ pazópi kte!

Sister Táku?

Brother Matȟóla Pteptéčela.

Sister Khilí kštó! Waŋyáŋg’uŋyákhiyapi kte héčha!

Mama Hiyá iyóčhičhipišni. Tuwéniš wičhítenaškaŋškaŋ kiŋ hé yuíle kte šni.

Brother/Sister [čhuwí okíniyapi]

Mama Uŋgnáš takúŋl tȟókeča lawápi kta iyéčheča kštó. ... Iyéš, lená yawá pe.

Brother Ziŋtkála Iyéwičhakiyapi Wówapi?

Mama Háŋ, táku óta uŋspéničhiyiŋ kte.

Brother Iyéš wamákȟaškaŋ wópazo waŋ uŋ uŋspémič’ičhiyiŋ kte.

Mama Háŋ éyaš, tȟokáta okó kiŋ. ... Tȟóš waná lé yuštáŋ wačháŋmi.

Brother [čhuwí okíniya]

Mama Eyá, táku čha oblótȟuŋ na, ǧí he?

Brother Čhaŋóphiye



Mama Háŋ! [laughing] Wičáyakȟe, philámayaye.

Brother Wáŋ! ... Eháŋk’uŋ!

Sister Táku?

Brother Wasúuŋkhiyapi kiŋ hé aóuŋhomni uŋkóhiki. Hiyú wo.

Sister Má lé ... wičhítenaškaŋškaŋ uŋyúhapi.

Mama [iȟá] Ečhéča he?

Sister Háŋ, iŋčhéye thibló?

Brother Háŋ, čhičípazo kte.

Sister “Kpí”

Brother Háu, háu, ... waná tȟaté wóayate kiŋ očhíčhiyakapi kte. Waná maǧážu čha 
thiyáta wičhítenaškaŋškaŋ waŋyáŋg naŋkápi kta iyéčheča.

Mama Táku nakúŋ pazópi he?

Sister “Kpí, kpí”

Brother Oyákapi, na wičhítenaškaŋškaŋ kiŋ uŋkíwaštepi škhé.

Mama/Sister [iȟát’api]
 
Brother Até, čhaŋóphiye akáb etáŋ luhá he?

Papa Háŋ, úŋ wo.



Brother Hiyú wo. Waúŋkaǧiŋ kte.

Sister Wičháȟpi wáta waŋží uŋkáǧa uŋkókihi.

Mama Wóanapte kiŋ lé iwáštepi kéčhaŋmi. ... Tókheškhe ilúkčaŋ he?

Papa Toháŋl tȟabškátapi kiŋ pazópi kte so?

Mama [iȟát’e] Má k’éya! [iȟát’e]

Brother/Sister [iȟát’api]

Brother/Sister [iȟát’api]

Sister Éhh!

Sister Má ... ziŋtkátȟo waŋ híyotake.

Brother [iȟá] Hiyá, ziŋtkála héčha na tȟó, éyaš ziŋtkátȟo héčha šni.

Sister Táku he?

Brother Ziŋtkátȟo glegléǧa

Mama Oháŋ, ... waná taŋyáŋ ziŋtkála iyéwičhayakiye.

Brother Wóimaǧaǧa héčha. Hé iwíkčemna tópa. Očháže tóna waŋwíčhablake kiŋ 
hená, čhažéyal owíčhawawa-he.

Mama Wikčémna tób! ... Khilí kštó.

Sister Waŋyáŋka yetȟó! ... Waná wamákȟaškaŋ wópazo waŋ uŋkíyečhiŋka 
uŋyúhapi.



Brother [iȟát’e]

Sister Wičháȟpi yámni kiŋ hená “Tȟayámni čhaŋkȟáhu” eyápi ... na hená íŋš 
“Tȟayámni Pȟá” eyápi.

Papa Wáŋ, hé slolwáye šni.

Mama Čhuŋkší waná yuphíya wičháȟpi oslólye.

Brother Čhaŋkȟáhu, hóȟ [iȟá] átaš awábleze šni éyaš wičáyakȟe séče.

Sister Oháŋ, eháke waŋ bluhá. ... Héčhetkiya “Wičhákhiyuhapi” hé, naíŋš “Čhaŋ-
čhíŋška” eyápi.

Mama Taŋyáŋ waŋbláke.

Papa Míš-eyá.

Brother Wáŋ k’éya! ... Awábleze šni.

Papa Wáŋ lé wáŋ, ... aóžaŋžaŋwayiŋ kte.

Mama [iȟá] Tuwále.

Brother Wáŋ!

Sister Até

Mama Máaaaa!

Papa Wáŋ!



Sister Waŋláka he?

Papa Wakȟáŋ wóȟpe

Brother Khilí yeló!

Sister Wičhítenaškaŋškaŋ kiŋ éktuŋš amáye.

Brother Takómni lé isáŋm wašté yeló.

Mama/Papa   [iȟát’api]

Mama Oháŋ, waná iyúŋkapi iyéhaŋtu.

Sister Híŋhaŋni kiŋ Owáŋka Yužážapi Aŋpétu.

Brother Híŋhaŋni kiŋ, ... wóanapte kiŋ ihúŋni kte.

Sister Háŋ! Owáŋka Yužážapi kta čha wašté kštó!

Papa Akhé tȟabškátapi kiŋ waŋbláka owákihi kte.

Brother Oháŋ, uŋkíyuŋkapi kte. Híŋhaŋni kiŋ akhé wawáŋyaŋg unyáŋkapi kte.

Papa Óčhičiyapi kte.

Sister Tókša.

Brother Tókša.

Mama Tókša akhé.

Sister Tókša híŋhaŋni kiŋ.



Mama Oháŋ éyaš, ... akhé itȟókab naŋkápi kte.

Brother/Sister [iȟát’api]

Papa [yaaaaaawn] Winúȟča, ... wótȟaŋiŋ wówapi kiŋ ahípi hwo?

Mama Wáglutapi akáŋ yaŋké.

Papa Híŋhaŋni wašté.

Brother Híŋhaŋni wašté.

Sister Híŋhaŋni wašté.

Papa Lé aŋpétu kiŋ owáštečake.

Mama Háŋ, éyaš átaš ablézapi šni. Akhéš wičhítenaškaŋškaŋ kiŋ ikȟóyakapi.

Brother [okíniya] ... Wáŋ!

Sister Táku?

Brother  Ká waŋláka he?

Mama Táku he, čhíŋkš?

Brother Čhičípazo kte.

Brother Wáŋ lé wáŋ. ... Ziŋtkála šá waŋ.

Papa Wáŋ, hená enágnala yukȟáŋpi.



Sister Hé itéšniyaŋ waŋláka he?

Brother Háŋ, ožáŋžaŋglepi ogná.

Sister Waŋbláka wačhíŋ.

Brother Hiyú yetȟó. ... Éna úŋ načhéče.

Papa Mas’íwaŋyaŋke iwékču na waú kte ló.

Brother Hél yaŋké, waŋlákapi he? Na kál čhetáŋ lúta waŋ okáwiŋȟya okás’a-he! 
Na waŋyáŋka po…


